
	Ուսումնասիրելով Ձեր 03.04.2024թ. N ՆՄ/ԱՄ-2/11158-2024 գրությամբ ներկայացված՝ ««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման լրամշակված նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է Եվրասիական զարգացման բանկի կողմից տրամադրված դրամաշնորհի շրջանակներում 2024թ․ «Աշխատանքի էլեկտրոնային բորսա» ծրագրի համար նախատեսած բյուջեն, որը կազմում է 58,220.5 հազ. դրամ, ավելացնել 31,297.0 հազ. դրամով (ներառյալ համաֆինանսավորման գումարները), ինչը դոլարային համարժեքով, որպես դրամաշնորհային միջոց, արդեն առկա է ծրագրի արտարժութային հաշվին, որի վերաբերյալ բովանդակային առումով առարկություններ չունենք։
Միաժամանակ,Նախագծի տեխնիկական մասով անհրաժեշտ է.
· Նախագծին կից NN 5, 7 և 8 հավելվածներում ավելացնել նվազեցվող միջոցառման համապատասխան աղյուսակները,
· Նախագծին կից NN 7, 8 հավելվածներում ծրագրերի դիմացի համապատասխան սյունակում ավելացնել «Ցուցանիշների փոփոխությունները (ավելացումները նշված են դրական նշանով)» արտահայտությունը,
· Նախագծին կից N 6 հավելվածի ձևաչափը համապատասխանեցնել «Հայաստանի Հանրապետության 2024 թվականի պետական բյուջեի մասին» ՀՀ օրենքի և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման համապատասխան աղյուսակների ձևաչափին՝ ծրագիրն ու միջոցառումը ներկայացնելով առանձին տողերով,
· Նախագծին կից NN4, 5, 7 և 8 հավելվածներում շտկել առկա վրիպակը՝ «Զբաղվածության ծրագիր» անվանումը,
· բոլոր հավելվածները համապատասխանեցնել միմյանց, ինչպես նաև լրացնել    Նախագծի տեքստային մասը, որը ներկայացված նախագծում բացակայում է և  համապատասխանեցնել լրամշակված հավելվածներին:
Միաժամանակ, հայտնում ենք, որ Նախագծով ներկայացված նվազեցումները հնարավոր չէ կատարել պակասեցվող ծախսային միջոցառման՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով:

